
Службен весник на РСМ, бр. 111 од 31.5.2019 година 

20191111496

МИНИСТЕРСТВО ЗА ТРУД И СОЦИЈАЛНА ПОЛИТИКА

Врз основа на член 143 став (20) од Законот за заштита на децата („Службен весник на 
Република Македонија“ бр.23/13, 12/14, 44/14, 144/14, 10/15, 25/15, 150/15, 192/15, 27/16, 
163/17, 21/18 и 198/18 и „Службен весник на Република Северна Македонија“ бр. 104/19), 
министерот за труд и социјална политика,  донесе

ПРАВИЛНИК ЗА  НАЧЕЛАТА НА  ВНАТРЕШНА  ОРГАНИЗАЦИЈА  НА ЈАВНИТЕ 
УСТАНОВИ  ЗА ДЕЦА ДЕТСКИ ГРАДИНКИ

Член 1
Со овој правилник се пропишуваат начелата на внатрешната организација на јавните 

установи за деца- детски градинки. 

Член 2
Во внатрешната организациска поставеност на јавните установи за деца се применуваат 

следниве начела:
- законитост, стручност, ефикасност и економичност во вршењето на работите и 

задачите;
- насоченост кон корисниците на услугите на установата;
- одговорност при вршењето на службените задачи;
- еднообразност и хиерархиска поставеност на организацијата на работните места;
- делегирање на овластувања;
- меѓусебна координација на раководителите на  организационите единици-објекти, 

координација на раководителите и директорот на јавната установа за деца,  координација 
на службите  и директорот и меѓусебна координација.    

Член 3
Внатрешната организација  на јавната  установа за деца ги опфаќа:
- видот и бројот на организациските единици и на службите на  јавната установа за 

деца,  
- делокругот на работа на организациските единици, службите, нивната одговорност и 

меѓусебни односи и 
- начините и формите на раководење (стручни совети и други совети). 
Составен дел на актите за внатрешна организација е графички приказ на организацијата 

на установата (органограм).

Член 4
Овој правилник  влегува во сила наредниот ден од денот на објавувањето во „Службен 

весник на Република Северна  Македонија“.

